
[bookmark: _Hlk168665324]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆիանանսների նախարարություն
	24.06.2024թ.

	
	Թիվ  01/9-1/13455-2024

	Ձեր 07.06.2024թ. N ԳՍ/23.1/16905-2024 գրությամբ ներկայացված ««Հայաստանի Հանրապետության 2024 թվականի պետական բյուջեում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություն և լրացում կատարելու մասին»  ՀՀ կառավարության որոշման նախագծի վերաբերյալ հայտնում ենք հետևյալը.
	ՀՀ վճռաբեկ դատարանի կայացրած որոշումներով ՀՀ Շիրակի մարզպետի աշխատակազմին պարտավորեցվել է վճարել մարզպետարանի 2 աշխատակիցների հարկադիր պարապուրդի ժամանակահատվածի ամբողջ գումարները 17.0 մլն դրամ և 25.6 մլն դրամ։ Նախագծով առաջարկվում է գումարները վճարել՝ վերաբաշխելով 1049 ծրագրի «11016. Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60կմ-ի համակարգում և կառավարում» միջոցառման գծով նախատեսված համաֆինանսավորման միջոցներից (42.0 մլն դրամ) և 1039 ծրագրի «31001. ՀՀ Շիրակ  մարզպետի աշխատակազմի տեխնիկական հագեցվածության բարելավում» միջոցառումից (585․6 հազ․ դրամ՝ պահանջվող գումարի չափով տնտեսումների բացակայությամբ պայմանավորված):
1049 ծրագրի 11016 միջոցառումից առաջարկվող նվազեցումը հիմնավորվում է ԱԶԲ-ի կողմից ՀՕՏԾ-ի հաստատումից հետո պայմանագրերի կնքման ժամկետների ուշացումով։ Այդ կապակցությամբ առաջարկում ենք գնահատել միջոցառման մինչև տարեվերջ ակնկալվող պահանջը ու գնահատված խնայողությունների դեպքում նվազեցվող գումարներն ուղղել ՀՀ կառավարության պահուստային ֆոնդ:
Հաշվի առնելով, որ հիմնավորման համաձայն ՀՀ 2024թ. պետական բյուջեով ՀՀ Շիրակի մարզպետի աշխատակազմին հատկացված միջոցներից պահանջվող գումարի չափով տնտեսումների բացակայությամբ պայմանավորված՝ անհնար է 42,626․5 հազ.  դրամ գումարի վճարումը, առաջարկում ենք Շիրակի մարզպետին միջոցներ ձեռնարկել  աշխատակազմի կողմից մինչ տարեվերջ ծախսերի տնտեսումների ուղղությամբ և այդ միջոցներն ուղղել ՀՀ կառավարության պահուստային ֆոնդ։ Միաժամանակ առաջարկում ենք նախաձեռնել կարգապահական վարույթ խախտում թույլ տված անձի նկատմամբ և ձեռնարկել միջոցներ վերջինիս պատասխանատվության ենթարկելու վերաբերյալ։
Միաժամանակ, Նախագծում առկա խմբագրական բնույթի անճշտությունների հետ կապված առաջարկում ենք.
Նախագծի NN  2 և 4 hավելվածները համապատասխանեցնել «ՀՀ 2024 թվականի պետական բյուջեի մասին» օրենքի և ՀՀ կառավարության 28.12.2023թ. N 2323-Ն որոշման հավելվածների ձևաչափերին, մասնավորապես.
N  2 hավելվածում՝
·  «Ընդամենը» տողից հետո հանել «ՀՀ Շիրակի մարզպետի աշխատակազմ» տողը և այն ավելացնել «Օրենսդիր և գործադիր մարմիններ, պետական կառավարում» տողից հետո,
· «Վարչական սարքավորումներ» տողից հետո հանել «ՀՀ տարածքային կառավարման և ենթակառուցվածքների նախարարություն» տողը,
N  4 hավելվածում՝
· հանել  ՀՀ Շիրակի մարզպետի աշխատակազմի կողմից իրականացվող «1039. ՀՀ Արագածոտնի մարզում տարածքային պետական կառավարում» ծրագրի «11001. ՀՀ Արագածոտնի մարզպետի աշխատակազմի շենքային պայմանների բարելավում» միջոցառման որպես տարեկան արդյունքային չափորոշիչ ձևավորված «Շահառուների քանակ» տողը:
· հանել նույն ծրագրի «31001. ՀՀ Շիրակ  մարզպետի աշխատակազմի տեխնիկական հագեցվածության բարելավում» միջոցառման գծով առաջին կիսամյակի ցուցանիշը:
	
































-Ընդունվել   է  ի գիտություն․








-Ընդունվել է 
կատարվել է համապատասխան փոփոխությունները։








-Չի ընդունվել   է․
Քանի որ 42․0 մլն դրամ գումարը նախատեսված է 2 շահառուի համար։



-ընդունվել է 
կատարվել է համապատասխան փոփոխությունը։


	2. ՀՀ ֆինանսների նախարարություն
	18.07.2024թ.

	
	Թիվ  01/9-1/15218-2024

	Ձեր 08.07.2024թ. N ԳՍ/23.1/21453-2024 գրությամբ ներկայացված՝ ««Հայաստանի Հանրապետության 2024 թվականի պետական բյուջեում վերաբաշխում և փոփոխություն, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին»  ՀՀ կառավարության որոշման նախագծի վերաբերյալ հայտնում ենք հետևյալը.
	ՀՀ վճռաբեկ դատարանի կայացրած որոշումներով ՀՀ Շիրակի մարզպետի աշխատակազմին պարտավորեցվել է վճարել մարզպետարանի 2 աշխատակիցների հարկադիր պարապուրդի ժամանակահատվածի համար միջին աշխատավարձը: Շիրակի մարզպետարանի աշխատակազմի և «Գյումրու մոր և մանկան ավստրիական հիվանդանոց» ՓԲԸ-ի կողմից ներկայացված տեղեկանքների համաձայն միջին աշխատավարձով հաշվարկված հարկադիր պարապուրդի ժամանակահատվածի համար գումարը կազմում է 17.0 մլն դրամ և 25.6 մլն դրամ։ Նախագծով առաջարկվում է գումարները վճարել՝ վերաբաշխելով 1049 ծրագրի «11016. Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60կմ-ի համակարգում և կառավարում» միջոցառման գծով նախատեսված համաֆինանսավորման միջոցներից (42.0 մլն դրամ) և 1039 ծրագրի «31001. ՀՀ Շիրակի  մարզպետի աշխատակազմի տեխնիկական հագեցվածության բարելավում» միջոցառումից (585․6 հազ․ դրամ՝ պահանջվող գումարի չափով տնտեսումների բացակայությամբ պայմանավորված):
Նախագծում առկա խմբագրական բնույթի անճշտությունների հետ կապված առաջարկում ենք.
ա/ Նախագծի 1-ին կետում նշված անվանումը համապատասխանեցնել նախագծի անվանմանը:
բ/ Նախագծի N 4 hավելվածում ներկայացված ՀՀ Շիրակի մարզպետի աշխատակազմի կողմից իրականացվող  «1039. ՀՀ Շիրակի մարզում տարածքային պետական կառավարում» ծրագրի  «11001. ՀՀ Շիրակի  մարզպետի աշխատակազմի կողմից տարածքային պետական կառավարման ապահովում» միջոցառման գծով որպես տարեկան արդյունքային չափորոշիչ ձևավորված «Շահառուների քանակ» տողը հանել, հիմք ընդունելով «Բյուջետային համակարգի մասին» ՀՀ օրենքի 6-րդ հոդվածի 2-րդ մասի (ե) ենթակետը (Կառավարության բյուջետային ուղերձը ներառում է ծրագրերի միջոցառումների իրագործման աստիճանը բնութագրող ֆինանսական և առկա (մշակված) արդյունքային (կատարողական) փաստացի, սպասվելիք և կանխատեսվող ցուցանիշները (բացառությամբ պետական մարմինների ներքին ծառայությունների համար նախատեսվող վարչական բնույթի ծախսային միջոցառումների) սահմանող հավելվածները): 
գ/ Հաշվի առնելով, որ հիմնավորումից պարզ չէ վերաբաշխվող գումարը կատարողական գործողությունների կատարման ծախս պարունակում է, թե ոչ, հայտնում ենք, որ «Հայաստանի Հանրապետության 2024 թվականի պետական բյուջեի մասին» ՀՀ օրենքի 9-րդ հոդվածի կարգավորման համաձայն՝ թույլատրվել է Կառավարությանը նույն հոդվածի 2-րդ մասով սահմանված դեպքերում կատարված ծախսերը և ստացված եկամուտներն արտահայտել ՀՀ 2024թ. պետական բյուջեի կատարման մասին հաշվետվություններում և այդ գումարների չափով ավելացնելով սույն օրենքի 2-րդ և 6-րդ հոդվածներով հաստատված բյուջետային եկամուտների և ծախսերի (դրանք արտացոլելով նաև սույն օրենքի N 1 հավելվածում՝ անհրաժեշտության դեպքում` որպես ծախսային ծրագրերի առանձին լրացուցիչ միջոցառումներ կամ լրացուցիչ ծրագրերի միջոցառումներ) գումարները` ՀՀ 2024թ. պետական բյուջեից առանց սահմանափակման իրականացնել`
...4) «Դատական ակտերի հարկադիր կատարման մասին» օրենքով սահմանված դեպքերում պետական մարմիններից բռնագանձման ենթակա կատարողական ծախսի գումարների վճարումները:
Հաշվի առնելով վերոգրյալը՝ առկայության դեպքում առաջարկում ենք նախագծով ներկայացված գումարից հանել հաշվարկված կատարողական ծախսի գումարը և դրա վճարումն իրականացնել վերոնշյալ օրենքով սահմանված կարգով:
Միաժամանակ, առաջարկում ենք հիմնավորման մեջ մանրամասնել միջին աշխատավարձի հաշվարկը՝ համապատասխան իրավական հիմքերով՝ հաշվի առնելով, որ Նախագծին կից ներկայացված միջին աշխատավարձի վերաբերյալ տեղեկանքներում՝
- Պետրոսյան Հասմիկի 29.03.2018թ.-29.03.2019թ. ժամանակահատվածի համար աշխատավարձի վերաբերյալ տեղեկատվությունը ներկայացված է միայն 4 ամսվա համար, մնացած ամիսների համար տեղեկատվությունը բացակայում է և միջին աշխատավարձը հաշվարկված է 3 ամիսների հաշվարկով,




- Ժորժիկ Սերոբյանի 2020թ. ապրիլից 2021թ. մարտ ամսվա համար աշխատավարձի վերաբերյալ տեղեկատվությունը ներկայացված է 10 ամսվա համար, 2020թ. օգոստոս և սեպտեմբեր ամիսների համար նշված է «Ոչ լրիվ ամիս»:



Կրկին առաջարկում ենք նախաձեռնել կարգապահական վարույթ խախտում թույլ տված անձի նկատմամբ և ձեռնարկել միջոցներ վերջինիս պատասխանատվության ենթարկելու վերաբերյալ։
	



























ա/ -/ -Ընդունվել է 
կատարվել է համապատասխան փոփոխությունները։

բ/ -Ընդունվել է 
կատարվել է համապատասխան փոփոխությունները։












-Չի ընդունվել․
Տրվում է հետևյալ պարզաբանումը․
վերաբաշխվող 42,626․5 հազ.  դրամ գումարը  
կատարողական գործողությունների կատարման ծախս չի ներառում։ 
Հասմիկ Պետրոսյանի վճռով դատական ծախսերի հարցը համարվել է լուծված։
Ժորժիկ Սերոբյանի վճռով դատական ծախսը  կազմում է 8,0 հազ․ դրամ, որը կփոխանցվի Շիրակի մարզպետարանի կողմից։ 









-Չի ընդունվել․
Տրվում է հետևյալ պարզաբանումը․
վերաբաշխվող 42,626․5 հազ.  դրամ գումարը  
կատարողական գործողությունների կատարման ծախս չի ներառում։ 





-Չի ընդունվել․
Հասմիկ Պետրոսյանը աշխատանքի է ընդունվել 2018 թվականի նոյեմբերի 8-ին, աշխատանքից ազատվել է  2019 թվականի մարտի 29-ին։ Միջին աշխատավարձը հաշվարկվել է ՀՀ աշխատանքային օրենսգրքի 195-րդ հոդվածի դրույթներով, համաձայն որի ոչ լրիվ ամիսները հաշվարկի մեջ չեն ներառվում։ 


-Չի ընդունվել․
Ժորժիկ Սերոբյանի միջին աշխատավարձի հաշվարկը ևս կատարվել է ՀՀ աշխատանքային օրենսգրքի 195-րդ հոդվածի դրույթներով, համաձայն որի ոչ լրիվ ամիսները հաշվարկի մեջ չեն ներառվում։ 


-Ընդունվել   է  ի գիտություն․

